
Ватаным өчен – 
гомерем, көчем...



Еллар миннəн үзенең соравын
Баганага терəп сорады.

Еллар минем күңел сафлыгын
Утка-суга салып сынады.                              

Ф.Кəрим 



Фатих Кəрим - əдəбиятыбыз 
тарихында җуелмас якты эз 

калдырган шагыйрь. 

Гыйнвар аенда шагыйрь Ф.
Кəримгə 102 яшь тулган булыр 

иде. 



Солдат-шагыйрь Ф.Кəрим 
иҗатына багышланган 

журналыбызның беренче 
сəхифəсен ачабыз. 

“Димдə тудым, Димдə үстем,
Җилəк җыйдым тугайда...”



Бөек шагыйрь 1909 елның 9 гыйнварында 
Башкортостанның Бишбүлəк районында, 

ямьле  Дим буенда урнашкан Ает 
авылында дөньяга килə. 



Ул заманы өчен укымышлы 
саналган гаилəдə үсə. Абыйсы 
шагыйрь Ярлы Кəрим – Октябрь 
революциясе өчен актив көрəшкəн 
коммунист. Əнисе һəм апасы да 
əдəбият белəн кызыксыналар, 
үзлəре җырлар чыгаралар. Ф.
Кəримнең поэзиягə булган 
мəхəббəте дə ата-ана нигезендə үк 
сиземлəнə башлый.



Икенче сəхифə 

“Гамьсез гомер өчен
                                     тумадым мин, 
Ялкынланып яшəү – 

                                телəгем...” 



Укырга-язарга Фатих мəктəпкə 
барганчы ук өйрəнə. 1919-20 
елларда авылдагы беренче 
баскыч мəктəптə белем ала. 
Алга таба Бəлəбəйдəге 
педагогия техникумында укый , 
1929 елда Казанда җир төзү 
эшлəре техникумын тəмамлый.  



Ф.Кəрим, Г.Минский (1928 ел) 



   Ф.Кəримнең əдəбият белəн 
ныклап кызыксынуы əтисе үлгəч 

башлана. Бəлəбəй педагогия 
техникумында укыганда 

шигырьлəрен кулъязма журналга 
кертə башлый. 1924 елда Казанга 

килгəч, аларны балалар 
матбугатында бастыра. Аннары 
бөтенлəй газета-журналларда 

эшлəүгə күчə. 



Өченче сəхифə

«Өзелергə җитеп 
                   сыкрый күңелем...» 



Татарстан китап нəшриятының 
яшьлəр һəм балалар əдəбияты 
бүлегенə җитəкчелек иткəн 
елларда ул аеруча канатланып 
иҗат итə. Лəкин 1937 елда Ф.
Кəрим кулга алына. Мулла улы 
буларак, имеш, ул сыйнфый 
көрəшкə зыян китергəн: 
троцкистлар белəн элемтəдə 
торган.



           Халык дошманы... 
Хөкем карары: 
ун елга ирегеннəн мəхрүм итəргə... 



Ике сабый баласы белəн, аяз 
көндə яшен суккандай, аптырап 
калган ана кая барырга, кемгə 
сыенырга, нəрсə эшлəргə белми. 
Бер мəлгə шулай миңгерəп кала 
Кадрия, Ф.Кəримнең тормыш 
иптəше. Аннан исен-акылын җыеп, 
ирен коткаруның нинди генə 
юлларын эзлəми дə, кемнəргə генə 
мөрəҗəгать итми.



1941 елның 12 ноябрендə «Дело за 
недоказанностью прекратить, из-
под стражи освободить», дигəн 
боерык бирелə һəм бу карар 
Мəскəүдə раслангач, 1941 елның 1 
декабрендə Ф.Кəримне төрмəдəн 
чыгаралар. Лəкин шундый шарт 
белəн: Ф.Кəрим үз телəге белəн 
фронтка китəргə тиеш! 



Дүртенче сəхифə

   “Бөек җыр ул – 
                        Бөек Ватан өчен                                                      

Сугыш кырларында үлүе.” 





    Үзенең күпсанлы калəмдəшлəре 
кебек, Фатих Кəрим дə Бөек Ватан 
сугышында шагыйрь булып кына 
түгел, солдат булып та катнашты. 
1941 елның ахырыннан алып 1945 
елның 19 февраленə, батырларча 
һəлак булуына кадəр, ул 
Мəскəүдəн алып Көнчыгыш 
Пруссиягə хəтле сузылган солдат 
юлын уза һəм шушы көрəш юлын 
үз шигырьлəрендə гəүдəлəндерə.



Кызлары Ада белəн Лəйлə Фатих Кəрим 
өчен күзлəренең карасына тиң дəрəҗəдə газиз, 

шул дəрəҗəдə кыйммəт булган. Моны аның 
сугыш кырларыннан язылган хатлары 

дəлиллəп тора.     
«Кызым минем, Лəйлəм!

Сиңа əтиеңнəн кайнар сəлам. Мин 
сине бик сагындым, күрəсем килə...
Йə, Лəйлə, ничек яшисең, балалар 

бакчасында нилəр эшлисең? Əниеңə 
ничек булышасың? Сез əниегезне 
яратыгыз. Адага да əйт, əниегез 

моңаймасын. Aңа булышыгыз, сүзен 
тыңлагыз...» 



Кызларының əтилəренə язган хаты



Шагыйрьнең тормыш иптəше Кадрия 
һəм кызлары Лəйлə, Ада



Ф.Кəрим сугыш елларында чын 
мəгънəсендə иҗади батырлык 
үрнəге күрсəтте. Өч ел вакыт 
эчендə ул һəркайсы əдəби 
казаныш саналырлык 150 лəп 
шигырь, 8 поэма, 2 прозаик 
повесть, «Шакир Шигаев» исемле 
зур драма əсəре иҗат итте. 
Аларда халкыбызның күпсанлы 
образлары гəүдəлəнде.





Ф.Кəрим Ватан сугышында чыннан 
да зур батырлыклар күрсəтə. 
Сугыш дəвамында ул ике тапкыр 
каты яралана, лəкин госпитальдəн 
соң яңадан сугышка омтыла. Оста 
сугышуы өчен ул күп тапкыр язма 
котлаулар ала, фронтта 
рядовойдан взвод командиры 
дəрəҗəсенə күтəрелə.



1945нче елның 19нчы февралендə  
Фатих Кəрим сугышта һəлак була. 

Хəрби батырлыклары өчен аңа 
Югары Башкомандование 

тарафыннан бер-бер артлы өч 
тапкыр рəхмəт белдерелə, соңрак 
Кызыл Йолдыз ордены, I дəрəҗə 
Дан ордены һəм берничə медаль 

белəн бүлəклəнə ул.



Аның кайсы шигырен алып карасаң 
да, Ватанны көчле ярату сизелеп тора. 
Атаклы “Кыңгыраулы яшел гармун”да 
Фазыл: Ватаным өчен – 

                           Гомерем, көчем, –
дип җырлый. Ул – аның якты килəчəккə 
ышаныч белəн сугарылган без белгəн 

əсəрлəренең берсе генə. Сюжетлы 
шигырьгə жыр жырлату аша булса да, 
Ф.Кəрим иҗатының бик кыска рəвешкə 
китерелгəн төп фикерен кертеп җибəрə.



Бүгенге көндə минем миллəтем — 
Муса Җəлиле, Фатих Кəриме, 
Абдулла Алишы булган бөек 
миллəт ул. Алар безнең 
горурлыгыбыз, мактанычыбыз, 
кешелек дəрəҗəбез. Фатих Кəрим 
урамы, Фатих Кəрим премиясе... 
Шагыйрь иҗаты, шөкер, 
мəңгелəштерелгəн. Бу шулай 
булырга тиеш тə.




